
Wɔ nihi fuu wa le Azumah Nelson, je tsuo a kɔ fialɔ kpanaa. Nihi fuu li kaa e ji 
Tabom bi a sɛsi bi “Afro Brazillia” kuu ko nɛ kpale kɛ ba we kɛ je “Bahia” ngɛ 
“Brazil” 

Brazil ji ma ko ngɛ America nɛ Africa jɔkuɛhi hiɛhiɛɛ ngɛ lejɛ. A kale kaa yibɔ 
ma pee Akpe etɛ (3,000) kɛ Akpe kpaanyɔ (8,000) a kpɛti ji “Afro Brazil” bi nɛ 
kpale kɛ ba we ngɛ jeha “18th -20th centuries mi. Nihi a nya tsɔɔmi enyɔ tsɔɔ 
nɔ heje nɛ Africa bimɛ kpale kɛ ba: kekle nɔ ji kuu na a he yemi ngɛ “Bahia” nɛ 
a ma a juɛmi nya si kaa a ma kpale kɛ ba a Nɛnɛmɛ a we, ekpa hu ji ngɛ subai 
yaya ko kpo nɛ a je he jeɔ nya dali ɔmɛ wo mɛ blɔ mane. Weku ɔmɛ nɛ kpale 
kɛ baa ji:   

1. Azumah Nelson                                       2. Mahama Nassu 

3. Vialla                                                       4. Manuel Zuzer 
5. Gomez                                                    6. Peregrino 

Ni ɔmɛ nɛ a kpale kɛ baa ekomɛ ji Africa bi fɔfɔɛhi kɛ nihi nɛ a fɔ mɛ ngɛ ma se 
nɛ a na we nɛ a nane nɛ ma Africa lolo. A ba kɛ Brazil kusumi, gbi kɛ je juami 
nɛ a kase be nɛ a ngɛ Brazil ɔ. Nihi ɔmɛ a he ba se nami kɛ ha Ga li ɔmɛ nɛ a ba 
sɛ a kpɛti ɔ.  

E ngɛ mi kaa Gana ba pee “Africa” ma eko nɛ kuu kɛ a he ba piɛɛ a he mluku 
se o doo ɔ o ma na Brazil bihi a nine nya ni tsumi komɛ kaa “Brazil tsu” ngɛ 
“James Town” kaa nɛhyɛ nɔ 

Ni ngmalɔ Marco Aurelio Schaumloeffel tsɔɔ nya kaa munyungu “Tabom” je 
“Portuguese” bi a ngami nya jemi gbi tso ko mi. Nɛ Tabom bi ɔmɛ kpale kɛ 
baa a tuɔ Portuguese lɛ a ngaa ke “come Etsa” nɛ e nya jemi pee “Ta bom”. 

TABOM BIHI

Ngami nɛ ɔ nɔuu nɛ a kɛ ngaa Ga li ɔmɛ hu se a li kaa e sisi tsɔɔ kaa “Afro 
Brazil” bimɛ. 

E hia nɛ o le kaa pi Afro Brazil bi ɔmɛ tsuo nɛ kpale kɛ ba Gana se ekomɛ ho 
“Nigeria, Benin kɛ Togo” ya nɛ a tsɛɔ mɛ ke Aguda, Amaros. Nɛ biɛ nɛ a 
ngmaa ji Souza, Silva, Olympio kɛ Cardoso. 

Kekleekle kuu mi bimɛ nɛ je Brazil kɛ ba Africa Bonyoku je ba kɛ S.S. 
Salisbury. E ngɛ mi kaa nyasami ngɛ be tutuutu nɛ a kɛ ba he se a kplɛɛ nɔ 
kaa Tabom ji kekleekle bi nɛ ba su Gana ngɛ 19th century ngɛ jeha 1829 kɛ 
1836 a kpɛti. Munyu tumi ko tsɔɔ kaa Tabom bi ba kekleekle kaa kuu kake 
ngɛ 8th August 1836. Nɔ ko hu tsɔɔ kaa a ba kaa kuu etɛ nɛ kekleekle kuu ɔ 
ba su si ngɛ 1829 mi kɛ a nya dalɔ nɛ a tsɛ ke Kangidi Asuman nɛ se kpɛmi ɔ 
e bat sake e biɛ ke Azumah Nelson. Ni komɛ ho Nigeria ya nɛ a yak pale kɛ 
ba to si ngɛ Gana ngɛ nya dalɔ Mahama Sokoto sisi.  

Ga Matsɛ nɛ ji Nii Ankrah kɛ ha Otublohum he mɛ atuu kɛ to we. Ngɛ jeha 
bɔɔ se ɔ Nii Tackie Tawiah I ha Tabom bi Zugba ngɛ kpɔmi he komɛ kaa 
Adabraka kɛ “Asylum Down” he nɛ a to nɛ a kɛ peeɔ ngmɔ. A nine nya ni 
tsumi ɔmɛ kɛ a ni kpɛmi ga lemi ɔ muɔ ma hɛ saminya nɛ kɛ ba ta amlɔn1ɔ 
aloo mwɔnɛ ɔ a naa mɛ kaa tela (tailors) hi nɛ a he be wawɛɛ nɛ a jua ko be. 
A matsɛ ngɛ blɔ nya kaa Ga matsɛ kpa amɛ pɛpɛɛpɛ nɛ a piɛɛ Ga matsɛmɛ a 
kuu ngua a he. 

This article has been translated into Dangme by Joementt Consult: Teye Tettey 

